
“Apa yang kita perlu perjuangkan adalah berkenaan 
gaji graduan kita supaya kita dapat gaji premium iaitu 
RM4,000 ke atas,” jelasnya lagi.

Menurut beliau, jumlah graduan UiTM yang tinggi 
dalam pasaran menjadikan universiti ini antara 
penyumbang utama tenaga kerja negara. 

Justeru, isu pengiktirafan terhadap kepakaran melalui 
gaji setimpal harus diberi penekanan. 
“Kalau kita lihat hari ini sahaja graduan seramai 1,500. 
92 peratus daripada 1,500 graduan telahpun bekerja, 
kita bayangkan berapa ramai alumni kita di industri. 
Kita adalah penyumbang utama kepada industri,” 
tambah beliau.

Bagaimanapun, Fakulti Kejuruteraan Mekanikal 
tetap mencatat pelbagai kejayaan membanggakan 
di mana ramai graduannya kini berkhidmat dengan 
syarikat multinasional termasuk Petronas dan firma 
antarabangsa, hasil daripada jaringan kerjasama fakulti 
bersama universiti luar negara dan syarikat global. 

Antara Perjanjian Persefahaman yang dimeterai 
termasuk syarikat terkemuka seperti Petronas, serta 
syarikat farmaseutikal terkemuka, Pfizer.

Beliau menambah, kejayaan ini turut disumbang 
melalui kerjasama strategik bersama universiti luar 
negara dan syarikat antarabangsa. 

“Banyak program yang kita jalankan bersama syarikat-
syarikat ini seperti yang Tengku Permaisuri maklumkan 
tadi. Hasil daripada jalinan ini yang menyebabkan 
pelajar kita diterima di luar negara dan mendapat 
pekerjaan,” katanya.

Mengulas mengenai 
perkembangan kecerdasan 

buatan (AI), beliau berkata 
fakulti ini sentiasa 
memastikan kurikulumnya 
relevan, selaras dengan 
keperluan industri. 

“Ramai yang bercakap 
bahawa AI akan ambil 

alih pekerjaan. Tidak 
sebenarnya, kerana 
kita sentiasa seiring 
dengan teknologi. 
Kalau AI tidak 
ada orang yang 
mengendalikannya, 
AI itu tidak boleh 
berjalan. Silibus 
kita memang 
sudah menjurus 
ke arah itu, malah 
kita sentiasa 
melihat apa akan 

berlaku dalam tempoh 
lima tahun ke hadapan 
supaya graduan tidak 
terkebelakang”

Biarpun kadar kebolehpasaran graduan 
Kejuruteraan Mekanikal UiTM mencecah 
sehingga 96.2 peratus, namun graduannya 

dilihat berdepan dengan cabaran sebenar yang 
perlu ditangani kini iaitu menerima gaji yang 
setimpal dengan tenaga dan kepakaran mereka.

Dekan Fakulti Kejuruteraan Mekanikal 
UiTM, Prof. Madya Ir. Dr. Azli Abd Razak, 
menegaskan bahawa isu gaji graduan yang 
tidak setimpal perlu diperjuangkan, setanding 
dengan usaha keras mereka menamatkan 
pengajian bertahun-tahun. 

“Seperti yang dimaklumkan oleh mana-
mana media, isu yang paling besar adalah 
mendapat gaji yang bersesuaian. Ini yang 
kita usahakan kerana kita tidak mahu graduan 
kita yang bergraduan telah belajar bertungkus-
lumus selama empat tahun akhirnya tidak dapat 
gaji yang setimpal. Itu antara cabaran bagi pelajar 
kita buat masa kini untuk dapatkan gaji yang 
setimpal,” katanya.

